
2024ko FEDERAZIO-HAUTESKUNDEETARAKO IBILBIDE-ORRIA

Lurralde-federazio bakoitzak hauteskunde-prozesuak amaitu arte kontuan hartu beharrekoak:

HAUTESKUNDE-ERREGELAMENDUAK ALDATZEA

1. Hauteskunde-erregelamenduaren zirriborro bat osatzea, erantsitako eredua erabiliz (AFDAk
ere bidalia), lurralde-federazioaren datu espezifikoekin.
2. Zirriborroa Arabako Foru Aldundiko (AFA) kirol zerbitzuko erreferentziako teknikariari
bidaltzea.
3. AFAk proposamenari oniritzia eman ondoren, ezohiko batzarrerako deia egitea,
hauteskunde-erregelamendu hori onestea proposatzeko.
4. Batzarrak erregelamendua onartu ondoren, AFAren Erregistro Elektroniko Komunean
dokumentazio hau erregistratzea, dagokion administrazio-onespenari begira:
o Batzarraren akta, idazkariak sinatua.
o Erregelamendua word formatuan (.docx), euskaraz eta gaztelaniaz, eta ereduari
egindako aldaketak horiz azpimarratuta.
o Erreglamendua pdf formatuan, idazkariak sinatuta.
5. AFAk onartzen badu, Eusko Jaurlaritzako Kirol Erakundeen Erregistrora bidaliko du, inskriba
dezan.
o Bestela, hautemandako akatsak zuzentzeko eskatuko dio kirol-federazioari.
6. Hauteskunde-araudiak federazioaren webgunean argitaratzea (AFDAren webgunean,
federazioak webgune propiorik ez badu).

HAUTESKUNDE-PROZESUA

1. Hauteskunde-batzordea izendatzea, federazioaren estatutuetan edo erregelamenduetan
ezarritako prozeduraren arabera.
2. Hauteskundeetarako deialdia, honako hauen bidez:
o Lehendakariak eta zuzendaritza-batzordeak kargua uztea (jardunean geratuko dira)
o Lehendakariak hauteskunde-batzordeari dei egiten dio, hauteskunde-prozesua
hasteko beharrezko erabakiak har ditzan.
3. Hauteskunde-batzordeak honako hauek egin behar ditu:
o Beharrezkoa izanez gero, hauteskunde-errolda onartzea eta zabaltzea.
o Hauteskunde-egutegia onartzea.
o Hauteskunde-mahaia izendatzea.
o AFAren kirol-zerbitzura honako hauen kopia bidaltzea:
= Hauteskunde-errolda (baldin badago).
= Hauteskunde-egutegia.
o Hauteskunde-prozesua zabaltzea, hauteskunde-aginduaren VII. kapituluaren
arabera.



10.

Hauteskunde-batzordeak batzar nagusiko kideak aldarrikatzea eta, boto haztatua egonez
gero, bakoitzak duen boto-kopurua.
Zuzendaritza-batzorderako hautagaitzak aurkeztea.
Hauteskunde-batzordeak hautagai-zerrendak onartzea.
Hautagai-zerrenda bat baino gehiago egonez gero, ezohiko batzar orokorra deitzea eta
hautagai-zerrendak bozkatzea.
o Hautagai-zerrenda bakarra badago, hauteskunde-batzordeak hautagai-zerrenda
irabazlea aldarrikatuko du.
Hauteskunde-batzordeak hautagai-zerrenda irabazlea lehendakari eta zuzendaritza-
batzordeko kideak behin-behinean aldarrikatzea.
Hauteskunde-batzordeak behin betiko aldarrikatzea hautagai-zerrenda irabazlea
lehendakari gisa eta zuzendaritza-batzordeko kideak.
Federazioaren lehendakaritza eta zuzendaritza-batzordea Kirol Erakundeen Erregistroan
inskribatzea.
o Era berean, federazioak AFAri jakinarazi behar dio batzar nagusi, zuzendaritza-
batzorde eta presidente berriaren osaera.

EPEAK

Hauteskunde-prozesua 2025eko martxoaren 31rako amaituta egon beharko da.

Salbuespen gisa, eta aldez aurretik berariazko administrazio-baimena lortuta, hauteskunde-
prozesuen amaiera atzeratu ahal izango da, aurrez ezarritako epea betetzea ezinezkoa
denean. Baimena eskatzea dagokion federazioaren administrazio-organoari dagokio.

OHARRAK

Boto haztatua aldatu nahi izanez gero, federazioaren estatutuak aldatu beharko dira.
Estatutuen aldaketa hori hauteskunde-erregelamendua onartu aurretik egin beharko da
beti.

Hauteskunde-batzordearen eta hauteskunde-mahaiaren bilkura bakoitzaren akta egin
beharko da, eta bertaratutako kide guztiek sinatu beharko dute. Urteko akta-multzoarekin
edo denboraldiari dagokionarekin, akta-liburua eratuko da. Artxibo bakarra izango da, pdf
formatuan, zenbakitutako orriekin eta liburuaren izenburuarekin, dagokion ekitaldiarekin
eta erakundearen izenarekin. Eusko Jaurlaritzaren egoitza elektronikora igoko da, helbide
honetan: https://www.euskadi.eus/erregistroa/kirol-erakundeen-erregistroa/web01-
tramite/eu/, liburuak/liburuen legeztatzea atalean.

Hauteskunde-batzordearen eginkizuna izango da egiten zaizkion kontsultak ebaztea.
Kontsultak AFDAren zerbitzu juridikoan (Juan Carlos Soto) eta AFAren kirol-zerbitzuan ere
egin ahal izango dira.

* Ibilbide-orri honetan agertzen diren puntuak garatzeko, hauteskunde aginduan ezarritakoa
errespetatu beharko da: AGINDUA, 2024ko urriaren 22koa, Jaurlaritzako lehenengo
lehendakariorde eta Kultura eta Hizkuntza Politikako sailburuarena, EAEko eta lurraldeetako

kirol-federazioen hauteskunde-erregelamenduak prestatzeko eta hauteskundeak egiteko

irizpideak finkatzen dituena.

